
************************ 
 يوه  آکاشوانی  جموں  ہے   باغ  علی طاہر  تيں  خبر  سُنو۔ 

******************** 
US  ENVOY  TRAVEL  ADVISORIES 

بهارت  مانہہ  امريکی  سفير  سرجيو  گور  نے  کل  کہيو  ہے  جے  امريکہ  جموں  کشمير   
مانہہ  سفر  کيا  جان  غا  سلسلہ  مانہ  جاری  کی  گئی  صلاح  ور  فر  تيں غور  کرے  غو۔  

کيونجے  يو  ٹی  نانہہ  اک  محفوظ  مقام  بنان  غا  سلسلہ  مانہہ  مرکزی  سرکار  تے  وزير   
رفوں  موافق  قدم  چايا  گيا  ايں  امريکی  سفير  غو  کہنو  تهو   اعلی  عمر  عبدالله  غی  ط 

جے  جموں  کشمير  بهارت  غو  ايک  اہم  حصو  ہے۔تے  ياه  جگہ  ناقابل  يقين  حد  توڑی   
خوبصورت  ہے۔وے  وزير  اعلی  عمر  عبدالله  غے  ہمراه  ذرائع  ابلاغ  غا  نمائنداں  سنگ  

گل  کررہيا  تها۔انُہاں  نے  دسيو  جے  امريکہ  غی  طرفوں  اکثر  سفری  ہدايت  جاری  کی   
جيں  تے  ہم  ان  ہدايتاں  ور  دوباره  غور  وی  کراں  ۔سرجيو  گور  نے  کہيو  جے  وے    

 اج  کوئے  بڑو  اعلان  نئيں  کررہيا  ہيں  بلکہ  ہم  اس  معاملہ  ور  غور  کراں  گا۔ 
 

********************* 
LG  MSMEs CONCLAVE 

ليفٹينٹ  گورنر  منوج  سنہا  غو  کہنو  ہے  جے  بهارت  غی  اقتصادی  ترقی  غو  زياده  تر  
دار  مدار اس غی  مُچ  لوہکا  لوہکا  تے  درميانہ  درضہ  گا  کاروباراں  ور  ٹکيو  وو  ہے   

۔انُہاں  نے  اس  گل  غو  اظہار  کل  آئی  سی  سی  ،  ايم  ايس  ايم  ای  غی  جموں  مانہہ   
منعقده  مجلس  غی  دوجی  تقريب  غے  دوران  اپنا  خطاب  مانہہ  کہيو۔اس موقع  ور  بولتا   

واں  انُہاں  نے  کہيو  جے  ايم  ايس  ايم  ای ز  نانہہ  عالمی  سطح  ور  مقابلہ  غی  دوڑ   
نظام  نانہہ  بہتر  بنان     مانہہ  شامل  ہون  غے  قابل  بنان  غی  خاطر  اس  غا  ماحولياتی

غی  لوڑ  ہے۔انُہاں  نے  صنعتی  ليڈراں  تے  تما م  فريقاں  ور  زور  پايو  جے  وے  دہشت  
تے  کورپشن  تيں  پاک  نالے  خوشحال  تے  قابليت  غی  بُنياد  ور  قائم  سماج  بنان  مانہہ    

اپنو  کردار  اد ا کريں۔  ايم  ايس  ايم  ای ز  غا  بدلائو  ليان  آلا  کردار  ور  لوه  پاتاں  واں   
ايل  جی  موصوف  نے کہيو  جے  ٹيکنالوجی  ور  مرکوزيت  آلی  ترقی  بهارت  غا   

 اقتصادی  مستقبل نانہہ  نويں  شکل دے  رہی  ہے۔ 
*********************** 

LG  SMVDU  COUNCIL MEET 
م  وی  ڈی  يو  کاکریال  کٹڑه  مانہہ  ماتا  ويشنو  ليفٹينٹ  گورنر  منوج  سنہا  نے  کل  ايس  اي

ويں  ايگزيکٹيو  کونسل  غی  ميٹنگ  غی  صدارت  کی۔  ميٹنگ     37ديوی  يونيورسٹی  غی 
غے  دوران  کونسل  نے  ايس  ايم  وی  ڈی ايس ای  غی  طرفوں  کی  جان  آلی  مالی  مدد   
سنگ  تفصيلی  پروجيکٹ  رپوٹ  غی  تياری  سنگ  دو  سو  بستراں  آلا  لڑکاں  غا  ہوسٹل  

نانہہ  اصولی  طور  ور  منظوری  دے  دتی  ہے۔ کونسل  نے  استوں  علاوه  دو  نواں    
تدريسی  پروگراماں  بی  اے  ايل  ايل  بی  آنرز  تے  خوراک  ٹيکنالوجی  شعبہ  مانہہ  بی   

سائنس  تے  کامرس  شعباں     ٹيک  نانہہ  وی  اصولی  منظوری  دے  دتی  ہے  کونسل  نے
مانہہ  وی  يونيورسٹی  مانہہ  امکانات  تلاش  کرن  غی  تجويز  پيش  کی  ہے۔  کونسل  غی  



طرفوں  استوں  علاوه  ايس  ايم  وی  ڈی  يو  کيمپس  مانہہ   ايس  ايم  وی  ڈی  ايس  بی    
غی  مدد  سنگ  اک  سپورٹس  کمپليکس  تيار  تے  مکمل  کيا  جان  غی  وی  منظوری  دتی  

گئی ہے۔ تانجے  طالب  علماں  تے  ملازماں  نانہہ  کهيڈ  سہولت  ميسر  آسکيں۔   
*********************** 

RANA  PMGSY  MENDHAR 
  وزير  جنگلات  جاويد  احمد  رانا  نے  ضلع  پونچه  مانہہ  پی  ايم  جی  ايس  وائی  گرائيں
سڑک  رابطاں  نانہہ  مضبوط  بنايا  جان  غی  ضرورت  ور  زور  پايو  ہے۔تانجے  ضلع   

غا  خاص  کر  دور  دراز  علاقاں  توڑی  ضروری  خدمات  ميسر  کرايا  جان  غے نال نال  
علاقہ  مانہہ  بہتر  سماجی  تے  اقتصادی  موقع  ميسر  کرايا  جاسکيں  ۔وے  کل  سيول    

سيکرٹريٹ  جموں  مانہہ  منعقده  اک  ميٹنگ  غے  دوران  مينڈهر  مانہہ  پی  ايم  جی  ايس   
وائی  غی  طرفوں  جاری  کماں غو  جائيزو  لے  رہيا  تها  ۔اس  جائيزه  ميٹنگ  غے  دوران  

وزير  موصوف  نے  جاری  کماں  تے  انُ  غی  پيشن  رفت  بارے  جانکاری  حاصل  کی    
قہ  افسراں  نانہہ  ہدايت  کی  ہے  جے  وے  ان  تما م  جاری  پروجيکٹاں   ۔انُہاں  نے  متعل

 غی  نزديکی  سنگ  نگرانی  کريں۔ 
*********************** 

LAND  SUBSIDENCE 
غے  قريب  رہائشی  مکاناں   10تحصيل  جموں  نارته  گے  تحت  آن آلا  گراں کهيری  مانہہ 

نانہہ  زمين  گا  بيس  جان  سنگ  نقصان  غی  اطلاع  موصول  ہوئی  ہے۔جن  وچوں    
دومکاناں  نانہہ  خاصو  نقصان  پُجيو  ہے۔اس  گراں  مانہہ  ہی  زرعی  زمين غا  ايک  بڑا   
حصہ  نانہہ  وی  زمين غا  تس  جان  سنگ  نقصان  پُجن  گو  پتو  چليو  ہے  محکمہ  مال   

غو  دورو  لاغے  متاثره  گراں  غی  اک     غی  اک ٹيم  نے  پوليس  غے  ہمراه  اس  گراں
رپوٹ  ضلع  انتظاميہ  نانہہ  پيش  کی  ہے۔مقامی  لوکاں  گو  کہنو  ہے  جے  گزشتہ  سال   

  10تيں زمين  بيسن  غو  سلسلو  شروع  ہوو  تهو۔  عہديداراں  غو  کہنو  ہے  جے  قريب 
رہائشی  مکاناں  مانہہ  اس  وجہ  نال  شگاف  آگيا  ہيں  انتظاميہ  غی  طرفوں  بچائو   

کاروائی  شروع  کی  گئی  ہے۔تے  متاثره  کُنباں  نانہہ  محفوظ جگہاں ور منتقل  کيو جارہيو   
 ہے۔ 

*********************** 
BUDDHA AMARNATH 

بڈها  امرناته  جی  غی  ياتره  غو  چوتهو  قافلو  اج  سويرے  بهگوتی  نگر  ياتری  نواس   
منڈی  پونچه  در  روانہ  ہو  گيو  ہے۔عہديداراں  غی  طرفوں  تفصيلات  مانہہ    جموں  تيں

  8ياتری  شامل  ايں  جن  مانہہ   86سو 1ہزار 1دسيو  گيو  ہے  جے  اس  قافلہ  مانہہ  کُل
گڈياں   27سادهو موجود  ايں  ان  ياترياں  نانہہ  11بچہ  تے  27خواتين    30سو 3مرد   18سو

مانہہ  سوار  کرغے  روانہ  کيو  گيو  ہے۔ياتره  گا  رستہ  ور  ياترياں غی  حفاظت  غی    
خاطر  بہتر  حفاظتی  بندوبست  کيا  گيا  ايں  ان  انتظامات  ور  تسلی  ظاہر  کرتا  واں   

 ياترياں نے  مہيا  کرائی  جان  آلی  سہولتاں  تے  خدمات  غی  سراہنا  کی  ہے۔ 
************************ 

 WEATHER 
محکمہ  موسميات  غا  سرينگر  دفتر  غی  طرفوں  پيشن  گوئی  کی  گئی  ہے  جے  اس   
مہينہ  غا  اخير  توڑی  موسم  زياده  تر  گرم  تے  مربوت  رہن  غی  امُيد  ہے  جد  کہ   

سويرے  تے  دوپہر  بعد  کُج  اک  علاقاں  مانہہ  مختصر  عرصہ  غے  دوران  بارشاں  تے  



  22گرج  چمک  غو  وی  اس  عرصہ  مانہہ  امکان  ظاہر  کيو  گيو  ہے۔  اج  تيں آئينده   
اگست  توڑی  ہلکی  ت  درميانہ  درجہ  غی  بارشاں  غا  مختصر  دورانيان  غی  کُجه  اک   

اگست  توڑی  موسم  زياده  تر  خشک  تے     27تيں 23علاقاں  مانہہ  امُيد  ہے۔  جد  کہ
عرصہ  مانہہ  کتے  کتے  ہلکی  بارشاں  تے  گرج  چمک  غو  امکان   مربوط  ره  غو۔اس 

 دسيو  گيو  ہے۔ 
****************** 


